
§ 1. დარჩილის ბოიგრაფია ძველი 

ცოდნის თანახმად

დარჩილის ცხოვრების ამსახველი წყაროები. ვახტანგ 

გორგასლის1 უფროს ვაჟსა და ტახტის მემკვიდრეზე, მეფე დარ

ჩილზე, ფრიად მწირი ცნობები მოგვეპოვებოდა. სულ ბოლო ხა

ნებამდე მისი მეფობის დროც კი არასწორად იყო განსაზღვრუ

ლი  დაახლოებით 502510/15 წლები. ამის მიზეზი, უპირველეს 

ყოვლისა, მისი მამის, ანტიკური ხანისა და შუა საუკუნეების 

გასაყარზე მცხოვრები ქართლის დიდი მეფის ვახტანგ გორ

გასლის ცხოვრებისა და მოღვაწეობის წლების დაუდგენლობა, 

უფრო ზუსტად, არასწორი გააზრება გახლდათ. მას შემდეგ რაც 

გაირკვა, რომ ვახტანგი 490 ან 502 წ. კი არა, არამედ 531

წ. გარდაიცვალა, ქართლში შემოჭრილ სპარსეთის შაჰ ხოსრო 

ანუშირვან თან ბრძოლაში, დარჩილის ცხოვრებისა და მეფობის 

წლების სწორად განსაზღვრა დიდი მიახლოებით გახდა შესაძ

ლებელი. დარჩილი დაიბადა 502/03 წ. და გარდაიცვალა 550

1 ვახტანგ გორგასლის სახელებიდან მეტსახელი გორგასარი სპარ
სულად მგლის თავას ნიშნავს (გორგ//გურგ  მგელი, სარ  თავი) 
და მას მუზარადის გამო შეარქვეს, რომელზედაც მგლის თავი იყო 
ამოტვიფრული, რაც შეეხება ვახტანგს, ის ვარან ხოსროთაგანის 
დაქარაგმებული ჩანაწერიდანაა მიღებული, რომელშიც მრავალ
გზისი გადაწერისას ნ და გ ასონიშნებმა ადგილები შეანაცვლეს. 
ხოსროიანი, ხოსროვანი, ხოსროთაგ[ა]ნი ქართულ წყაროებში სასა
ნიანთაგან წარმომავლობის აღსანიშნავად გამოიყენება. ვარან ხოს
როთანგი, რასაც ლეონტი მროველი ვახტანგის სპარსულ სახელად 
მიიჩნევს, მიღებულია ხოსროთაგანიდან და სასანიან ვარანს ნიშნავს, 
რაც შეეხება ვარანს, იგივე ვარახრანს, ეს სახელი ფრიად გავრცე
ლებული იყო სპარსეთის სასანიან ხელმწიფეებში. VI სდან მოყო
ლებული, სპარსულ ენაში მომხდარი ცვლილებების გამო ვ ფონემა 
გუ დიფთონგმა ჩაანაცვლა. ასე მივიღეთ გუარან//გუარამ. ამგვარად 
ვარან და გუარამ ერთი და იგივე სახელის ფონეტიკური ვერსიებია, 
პირველი უფრო ადრინდელი, მეორე  შედარებით გვიანდელი (ბე
რაძე & სანაძე, 2003, გვ. 81; სანაძე, 2016, გვ. 308309; სანაძე, 
2019, გვ. 499501). 

იანი წლების ბოლოს ან 560იანი წლების დასაწყისში. დარ ჩილი 

ბუნებრივი სიკვდილით არ გარდაცვლილა ის, სპარსეთბიზან

ტიის 541562 წლების ომის დასრულებამდე ცოტა ხნით ადრე, 

ანაც 562 წ. დაზავების შემდგომ, მალევე, საგანგებოდ ამ მიზნით 

შემოსულმა სპარსმა სარდალმა სიკვდილით დასაჯა  თავი მოჰ

კვეთა. 

როგორც უკვე აღვნიშნეთ, მეფე დარჩილზე ბევრი არაფე

რი ვიცოდით, ვინაიდან წყაროები, რომლებიც დანამდვილებით 

მასზე მოგვითხრობდა, ფრიად მოკლე და მწირი იყო, ხოლო 

ქრონიკები, რომელიც მისი ბიოგრაფიის მნიშვნელოვან მომენ

ტებს შეიცავდა, ჯერ კიდევ ლეონტი მროველმა, დარჩილისა და 

მისი ძმის მირის, შეცდომით, VIII სის I ნახის ქართლის ერის

მთავრის სტეფანოზის ვაჟებთან მირთან და არჩილთან გაიგივე

ბის გამო, სტეფანოზ IIის ცხოვრებისადმი განკუთვნილ მონაკ

ვეთში მოათავსა. ამ მცდარი მიკუთვნების შედეგად, მემატიანემ 

სტეფანოზ II და სტეფანოზ III ერთ პიროვნებად შერწყა (თუმცა 

ქართლის ამ ორ ერისმთავარს ერთმანეთისაგან სულ ცოტა 50 

წელი აშორებთ), ხოლო არჩილად ქცეული დარჩილის და მისი 

უმცროსი ძმის, მირის ცხოვრების ქრონიკამ კი VI სის შუა წლები

დან და სპარსეთბიზანტიის დიდი ომიანობის ხანიდან, VIII სის 

შუა წლებსა და მეორე ნახევარში  არაბობის ხანაში, ერისმთავ

რების მირისა და მისი უმცროსი ძმის არჩილის ცხოვრებისადმი 

მიძღვნილ მონაკვეთში დაიდო ბინა. ამ მიმართულებით ჩაღ

რმავებულმა კვლევამ წარმოაჩინა, რომ ქრონიკა, რომელიც 

აქამდე სტეფანოზის ვაჟებზე, ქართლის ერისმთავრებზე, მირსა 

და არჩილზე გვეგონა მოგვითხრობდა, თურმე ქართლის მეფის 

დარჩილისა და მისი უმცროსი ძმის პატრიკიოსი მირის ბიოგრა

ფიას ასახავს. 

უპირველეს ყოვლისა ვეცდებით, დარჩილის ბიოგრაფია 

წარმოვაჩინოთ ქართველთა ცხოვრებაში და მოქცევაჲ ქართლი-

საჲს ქრონიკაში დარჩილისადმი მიძღვნილი მონაკვეთების მი

ხედვით, ანუ იმ მასალაზე დაყრდნობით, რომელიც აქამდეც 

ისტორიოგრაფიაში ცნობილი იყო, როგორც დარჩილის შესახებ 

თხრობა.

ქართველთა ცხოვრების ფრიად მოკლე ცნობებსა (რომ

ლებიც გაბნეულია მისი მამის, ვახტანგ გორგასლის ცხოვრებასა 

და საკუთრივ დარჩილის ცხოვრებისადმი მიძ ღვნილ მონაკვეთ

ში) და მოქცევაჲ ქართლისაჲს ქრონიკაში დაცულ კიდევ უფრო 

მოკლე ინფორმაციაზე დაყ რდნობით, დარჩილის ცხოვრება ზო

გადად შემდეგნაირად წარმოგვიდგება:

წარმომავლობა (გვარიშვილობა). დარჩილი მამის, ვახ

ტანგ გორგასლის მსგავსად, ქართლში ჯერ კიდევ 265 წლის 

ახლო ხანებში დამკვიდრებული, სპარსული სამეფო, სასანური, 

საგვარეულოდან წარმოდგებოდა2. პირველი მეფე ამ საგვარე

ულოდან ქართლის ტახტზე მირიანის მამა რევ მართალი იყო, 

რომელიც თავის მხრივ სპარსეთის რიგით მეორე სასანიანი 

შაჰის შაბურ Iის უფროსი ვაჟის ჰორმიზდარდაშირის (სომხე

თის დიდი მეფე 253271 წწ; სპარსეთის შაჰი 271273 წწ.) ვაჟი 

გახ ლდათ. 265 წლის ახლო ხანებში, დაახლ. 10/11 წლის რევი 

იმხანად სომხეთის ტახტზე მყოფმა ჰორმიზდარდაშირმა ქარ

თლში შემოიყვანა და მასთან ბრძოლაში დაღუპული ცოლის 

ძმის (რევის ბიძის დედის მხრიდან), ქართლის მეფის ამაზასპ 

IIის (დაახლ. 235265 წწ.) ტახტზე მეფედ დასვა.

სახელი დარჩილიც ირანული წარმოშობისაა. ის საშუალო 

სპარსული სიტყვების: დარ (პყრობა, ფლობა) და ჩიჰრ (გვარი, 

ტომი, ნათესავი, მოდგმა) გაერთიანებით მიიღება (დარჩიჰრ) და 

გვარტომის მქონეს ნიშნავს (ანდრონიკაშვილი, 1966, გვ. 463). 

აღსანიშნავია, რომ დარჩილი და არჩილი (ეს უკანასკნელი არი-

ული მოდგმის, წარმოშობის მქონეს ნიშნავს) მსგავსი შინაარსის 

მქონე სახელებია, ვინაიდან სწორედაც არიული მოდგმის ქონა, 

2 ქართულ წყაროებში სასანიანები ხოსროიანებად იწოდებიან.

ანუ არიელობა ნიშნავდა გვარტომიანობას. ასე რომ, ვახტანგმა 

თავის ვაჟს, შეიძლება ითქვას, პაპის სახელი (არჩილი) დაარ

ქვა ოდნავ განსხვავებული ჟღერადობითა და ვერსიით. ასეთი 

მსგავ სი ჟღერადობის გამო, მომავალში, როდესაც სასანური 

სპარსეთი საქართველოში არაბებმა შეცვალეს და სპარსულის 

ცოდნა საზოგადოებაში გაქრა, ეს ორი სახელი ხელნაწერებში 

ერთმანეთში აირია  დარჩილს არჩილადაც მოიხსენიებდნენ.

ახლო წინაპრები და მშობლები. დარჩილის პაპა (მა

მის მხრიდან) ქართლის მეფე მირდატ VIII (466478 წწ.) ქარ

თლის მეფის, არჩილ Iის (428466 წწ.) ძე იყო და ქართლის 

სასანიანთა სამეფო საგვარეულოს ეკუთვნოდა. დიდედა (მამის 

დედა) ქართლის დედოფალი, საგდუხტი გახლდათ, რომელიც 

სასანიანთა სპარსეთის ერთერთი ელიტარული, მიჰრანიანთა 

საგვარეულოდან წარმოსდგებოდა. საგდუხტი სპარსეთის დიდ

მოხელის, რანისმოვაკანისა (მტკვრის მარჯვენა და მარცხენა 

სანაპიროს ალბანეთი) და ადარბადაგანის (დღევანდელი ირა

ნის აზერბაიჯანი) პიტიახშის საჰაკ ბარზაბორდის (საჰაკ ღვთივ

გაბრძნობილი, უჭკვიანესი) ასული გახლდათ. საგდუხტი მირდატ 

არჩილისძეს, ჯერ კიდევ მის უფლისწულობაში გაჰყვა ცოლად. 

ქართლის ცხოვრების ინფორმაციით, ქორწინებას მირდატის 

მხრიდან საგდუხტისადმი ტრფიალი დასდებია საფუძვლად, 

თუმ ცა ისტორიული ფონის გათვალისწინებით, აშკარა ხდება, 

რომ სიყვარულის გარდა პოლიტიკურ მიზნებსაც არანაკლები 

როლი უნდა ეთამაშა  მეფე არჩილი და მისი ვაჟი, უფლისწუ

ლი და თანამოსაყდრე მირდატი, სომხეთთან და ალბანეთთან 

ერთად, აქტიურად მონაწილეობდნენ 440450იან წლებში 

სპარ სეთის წინააღმდეგ მომხდარ აჯანყებაში (სანაძე, 2016, გვ. 

297308), რომელიც სპარსეთის შაჰმა პეროზმა ტახტზე ასვლის 

შემდეგ (459 წ.) საბოლოოდ დაასრულა. საგდუხტზე ქორწინე

ბაც სპარსეთის შაჰთან შერიგებისა და მის მიმართ „ბოდიშის 

მოხდის“, „ცოდვების მონანიების“ ფონზე უნდა შემდგარიყო.



11

დარჩილის დედაც წარმოშობით სასანიანი იყო3, უფრო მე

ტიც, ის უშუალოდ სპარსეთის შაჰის ასული გახლდათ. მას ქარ

თველთა ცხოვრება ბალანდუხტს უწოდებს. დუხტი სპარსულად 

ასულს, ქალიშვილს ნიშნავს, ხოლო სახელს დართული, მამის 

სახელზე მიუთითებს. ამგვარად, ბალანდუხტი ბალანის ასული, 

ქალიშვილია. აშკარაა, რომ სახელმა ბალანმა ჩვენამდე ერთგ

ვარად დამახინჯებული ფორმით მოაღწია (თუმცა, ასეთი სახე

ლიც არსებობდა), ვინაიდან ამ სახელის მქონე სპარსეთის შაჰი 

უცნობია. თუმცა 484488 წლებში სპარსეთის შაჰი იყო ბალაში 

(იგივე ვალაში), კავადის ბიძა, რომელიც სპარსეთის უმაღლეს

მა საერო და სასულიერო მოხელეებმა 4 წლის მმართველობის 

შემდეგ ტახტიდან ჩამოაგდეს და მის ადგილას მისივე 15 წლის 

ძმისშვილი, კავადი (პეროზის ვაჟი) დასვეს (488 წ.). მიუხედა

ვად სამეფო კარზე მომხდარი ამ გადატრიალებისა, ბალაში, არ 

მოუკლავთ (როგორც ეს ჩვეულებრივ ხდებოდა ხოლმე). უნდა 

ვიფიქროთ, სწორედ ამ ბალაშის ქალიშვილი იყო დარჩილის 

დედა, რომლის სახელის სწორი ვერსია, სავარაუდოდ, არის 

არა ბალან, არამედ ბალაშდუხტი4 (სანაძე, 2016, გვ. 325). 

ვახტანგს და ბალაშდუხტს დაახლ. 498501 წლებს შო

რის უნდა ექორწინათ. ამ თარიღზე საკუთრივ ტყუპების დაბა

3 საერთოდ სასანიანებისათვის არასასანური წარმოშობის ქალის ცო
ლად მოყვანა კარგ ტონად არ ითვლებოდა. სასანური განშტოებები 
ერთმანეთში ქორწინდებოდნენ. ზოგადად, ზოროასტრული სარწმუ
ნოება ოჯახის შიგნით (დაძმა, მამაშვილი) ქორწინებებს არ ზღუ
დავდა. ამ შეუზღუდაობით, უპირველეს ყოვლისა, სამეფო სასანური 
საგვარეულო სარგებლობდა, ვინაიდან სასანიანებს სწამდათ, რომ 
ოჯახის შიგნით ქორწინება ღვთისაგან მათთვის, როგორც სამეფო 
საგვარეულოსათვის, ცხებული ღვთიური მადლის შენარჩუნებაში ეხ
მარებოდა.

4 ბალანდუხტი, უნდა ვიფიქროთ, ბალ[აშ]ანის გაუხსნელი ქარაგმაა. 
ასეთი, სპარსულის მრავლობითი რიცხვით გაფორმებული სახელები 
სხვა შემთხვევებშიც გვხვდება ქართულ წყაროებში, მაგ., ამაზასპ და 
ამაზასპან, მიჰრ და მიჰრან და სხვ. 

დების თარიღი მეტყველებს (502/03 წ.). ბალაშდუხტისათვის 

ეს პირველი მშობიარობა იყო. რა თქმა უნდა, შესაძლოა, მას 

მანამდე რამდენიმე უშედეგო ორსულობაც ჰქონოდა, ან სულაც 

რამდენიმე წელი არ დაორსულებულიყო, მაგრამ ქორწინების 

აღნიშნულ თარიღზე ქვევით ჩაწევა, ხელოვნური გვეჩვენება. 

ამ თარიღს ვახტანგის ცხოვრების სხვა თარიღებიც ეხმიანე

ბა. მარ თლაც, დარიალის ციხე და ხეობა, რომელიც ვახტანგმა 

სპარ სეთის სამხედრო კორპუსთან ერთად5 ოსებთან საბრძოლ

ველად მიმავალმა დალაშქრა, ბიზანტიელი ისტორიკოსის პრო

კოპი კესარიელის ცნობით, 491 წელს ჯერ კიდევ ოსების ხელში 

იყო, თუმცა მის მპყრობელ ამბაზუკს6, სავარაუდოდ, სპარსეთის 

მხრიდან მის წინააღმდეგ დაგეგმილი ლაშქრობის შესახებ ინ

ფორმაციის შეტყობის გამო, ბიზანტიის კეისრის ტახტზე იმხანად 

ასული ანასტასისათვის (491517 წწ.) მიუმართავს და მისთვის, 

გარკვეული საფასურის სანაცვლოდ, ციხის გადაცემა შეუთავა

ზებია, რაზედაც უარი მიუღია. აქედან არცთუ დიდი ხნის შემდეგ 

სპარსეთს ამბაზუკის წინააღმდეგ ულაშქრია და დარიალის ცი

ხესა და ხეობას დაუფლებია. ასე რომ, ვახტანგის ცხოვრებიდან 

ჩვენთვის ცნობილი ვახტანგისა და მისი ბიძის (დედის ძმის), რა

ნისა და ადარბადაგანის პიტიახშის, ვარაზბაკურის ლაშქრობა 

ოსების წინააღმდეგ 493 წს დიდად ვერ გადასცილდება. 

ამ ლაშქრობიდან უკანმოუბრუნებლად7 ვახტანგი ქლუ

5 15 ათასიან სპარსულ შენაერთს ვახტანგის ბიძა (დედის ძმა), ალ
ბანეთისა და ადარბადაგანის პიტიახში ვარაზბაკური ხელმძღვანე
ლობდა.

6 ამბაზუკი პროკოპი კესარიელს აღნიშნული პიროვნების საკუთარი სა
ხელი ჰგონია, სინამდვილეში, ის ოსურირანულ ენებში მეფის ნაცვა
ლს, მეფის შემდგომ მეორე პირს ნიშნავს. 

7 უკან ვახტანგმა გამოუშვა სპარსული გარნიზონი და მრავალი წლის 
წინ ოსების მიერ ქართლის დალაშქვრის შედეგად დატყვევებული და 
ოსეთში წაყვანილი მოსახლეობა, რომელიც თავის საკუთარ დასთან, 
მირანდუხტთან ერთად გაათავისუფლა და სამშობლოში დააბრუნა, 
თვითონ კი კავკასიონის ჩრდილოეთით, ქედის გასწვრივ დასავლე



13

ხორის უღელტეხილით აფხაზეთში შეიჭრა, რომელიც იმ

ხანად ბიზანტიელებს ეჭირათ და მათ ხელში მყოფი აფხაზეთის 

ციხე სიმაგრეები დაიკავა. ოსეთსა და აფხაზეთში ლაშქრობას 

ვახტან გმა სამ წელზე ცოტა მეტი მოანდომა და, სავარაუდოდ, 

სადღაც 497 წის დასაწყისში მცხეთაში დაბრუნდა. ამის შემ

დეგ გააგზავ ნა მან ელჩობა სპარსეთში ბალაშდუხტის ხელის 

სათხოვ ნელად. მაგრამ იმხანად სპარსეთში არამდგრადი ვითა

რება შეიქმნა. 496 წელს სპარსეთის გავლენიანმა წრეებმა ახლა 

უკვე კავადი ჩამოაგდეს ტახტიდან, საპყრობილეში მოათავსეს 

და მის ნაცვლად ტახტზე მისი უმცროსი ძმა ჯამასპი (496498) 

აიყვანეს. კავადმა გაქცევა მოახერხა და ქვეყნის აღმოსავლეთ

ში სპარსეთის დაუძინებელ მტრებთან  ჰუნ ჰეფტალიტებთან შე

აფარა თავი. 499 წს კავადმა ტახტი ამ უკანასკნელთა დახმარე

ბით კვლავ დაიბრუნა და ამჯერად უკვე გარდაცვალებამდე (531 

წ.) მტკიცედ ეპყრა. ასე რომ, ვახტანგისათვის სასანიანი საცო

ლის შესარჩევად და გამოსაგზავნად 497498 წლებში სპარსეთს 

ნაკლებად ეცალა. 499 წის შემდგომ კი კავადს ვახტანგისათვის 

საცოლის შერჩევა არ გაუჭირდებოდა. ელჩების მიმოსვლას, შე

თანხმებას, ქალის ქართლში ჩამოყვანასა და ქორწილს კიდევ 

სულ მცირე ერთი წელი დასჭირდებოდა. ასე რომ, ქორწინების 

ჩვენ მიერ გაჟღერებული თარიღი, სრულიად რეალური ჩანს.

იმას, რომ ვახტანგი და ბალაშდუხტი მართლაც V სის მი

წურულს დაქორწინდნენ, მათი შვილების  დარჩილისა და მისი 

ტყუპისცალი დის დაბადების შესახებ ინფორმაციაც გვიდას

ტურებს: ქართველთა ცხოვრება გვამცნობს, რომ დაჩი და მისი 

ტყუპისცალი და ვახტანგს საბერძნეთში სალაშქროდ მყოფს, 

სპარსეთბიზანტიის 502507 წლების ომის საწყის ეტაპზე, სად

ღაც 502/3 წ. შეეძინა, ისიც ვიცით, რომ ვახტანგის სპარსეთის 

შაჰთან (კავადი) ერთად ინდოეთში ლაშქრობის წინ (507/8 წ.) 

თისკენ გაემართა და იქიდან, სავარაუდოდ, ქლუხორის უღელტეხი
ლით აფხაზეთში შევიდა.

დაჩი ხუთი წლის იყო. მართლაც, 502/3 წელს დაბადებული 

დარ ჩილი 507/8 წლისათვის სწორედ ხუთი წლის იქნებოდა. ბა

ლაშდუხტისა და ვახტანგის ქორწინება დიდხანს არ გაგრძელე

ბულა. ბალაშდუხტი პირველივე მშობიარობას გადაჰყვა.

დარჩილის ბავშვობა. შეიძლება ითქვას, რომ დარჩილს 

ბედნიერი ბავშვობა, რაც მშობლებთან ერთად უზრუნველ ცხოვ

რებას გულისხმობს, არც ჰქონია  ის დაბადებისთანავე დედით 

დაობლდა. ხუთი წლის ასაკში კი დარჩილს მამაც კარგა ხნით 

გამოეცალა ხელიდან  ვახტანგი სპარსეთის შაჰ კავადთან 

ერთად ინდოეთში ფრიად ხანგრძლივ (8 წლიან) ლაშქრობაში 

გაემგზავრა (507/8515/16). შორეულ და სახიფათო ლაშქრო

ბაში მიმავალმა ვახტანგმა 5 წლის დარჩილი მეფედ აკურთხა 

და, ამგვარად, ბავშვიმეფე საქართველოში დარჩენილ8 თავის 

მოხელეპიტიახშებს ჩააბარა, ესენი იყვნენ: დემეტრე, მმართვე

ლი კახეთისა და კუხეთისა, გრიგოლი  ჰერეთისა, ნერსარან  

ხუნანისა, ადარნასე  სამშვილდისა, სამნაღირ  შიდა ეგრისა 

და სუანეთისა და ბაკურ  მარგვისა და თაკვერისა9.

დაჩი მეფე  დაჩი უჯარმელი. მეფე დარჩილი ბავშვობაში 

შემოკლებით იწოდებოდა, როგორც დაჩი. ეს ბავშვობის სახელი 

მას შემდგომშიც შერჩა. ვახტანგი მცხეთას სატახტო ქალაქად 

ნაკ ლებად იყენებდა, ვინაიდან ის სპარსელების მხრიდან უფრო 

იოლად ხელმისაწვდომად ითვლებოდა10. ამიტომ მან ციხექა

8 ოძრხის, წუნდის და კლარჯეთის მმართველები  ბივრიტიანი, ნასარი 
და არტავაზი ვახტანგს ინდოეთში გაჰყვენ.

9 აღსანიშნავია, რომ ქართველთა ცხოვრებაში ყველა ქვემოთ ჩამოთ
ვლილი პირი ერისთავად იწოდება, რაც უკვე ლეონტისეული თარგ
მანი და სპარსული სამოხელეო ტერმინის  პიტიახშის ანალოგია. 
ჯუანშერის ხანაში ქართლის მეფის, კერძოდ, ვახტანგის დაქვემდება
რებაში იყვნენ პიტიახშები და არა ერისთავები (იხ. სანაძე, 2019, გვ. 
340346).

10 თბილისის ციხე სწორედ მცხეთის საკონტროლოდ ააგეს სპარსელებ
მა ჯერ კიდევ 368 წ.

ლაქი უჯარმა გაამაგრა და, ფაქტობრივად, თავის რეზიდენციად 

აქცია. ინდოეთში მიმავალმა ვახტანგმა თავისი ხუთი წლის ასაკ

ში გვირგვინ დადგმული ვაჟიც უჯარმაში დატოვა აღსაზრდელა

დაც და მმართველადაც. 

რვა წლის განმავლობაში, სანამ მეფემამა ინდოეთ

ში ლაშქრობდა, დარჩილი, ვახტანგის მიერ დატოვებული სა

სახლის დიდმოხელეებისა და პიტიახშების მეშვეობით, ქვეყანას 

უჯარმიდან განაგებდა. ამიტომაც ის წყაროებში დაჩი უჯარმელის 

სახელითაც გვხვდება. 

ინდოეთიდან დაბრუნებულ (515/16 წ.) ვახტანგს ბავშვი 

მეფე უკვე 13/14 წლის ჭაბუკი დახვდა. მართლაც, დარჩილი 

ინდოეთის შორეული ლაშქრობიდან დაბრუნებულ მამამე

ფეს საქართველოს საზღვართან ლაშქრის, სპასალარებისა და 

ეპისკოპოსების გარემოცვით მიეგება.

„წარმოვიდა ვახტანგ ქართლად და მიეგება ძე მისი 
დაჩი და მის თანა ყოველნი სპასალარნი და მათ 
თანა ეპისკოპოსნი“(ქრ. ცხ., 1955, გვ. 196). 

მამასთან ახლო ყოფნა დარჩილს ამის შემდგომაც არ 

ხვდა წილად. ვახტანგმა მალევე, სადღაც 516 წ. ბიზანტიელი 

ქალი ელენე შეირთო მეორე ცოლად. დედინაცვალმა დარჩილს 

კიდევ ორი ნახევარდა და ორიც ნახევარძმა  მირი (მირდატი) 

და ლეონი გაუჩინა. ვახტანგმა მეფობაში დავაჟკაცებულ თავის 

უფროს ვაჟს, რომელიც თანამოსაყდრის (თანამეფის) სტატუსს, 

ბუნებრივია, ვახტანგის ინდოეთიდან უკან მობრუნების შემდგო

მაც ინარჩუნებდა, საჯდომად ჰერეთი გამოუყო, მემატიანე გვამ

ცნობს :

„...ხოლო ძესა მისსა პირმშოსა პირველისა ცო
ლისასა, დაჩის, მისცა (ვახტანგმა, მ. ს.) ქალაქი 
ჭერემისა და ნეკრესისა და ქალაქი კამბეჩოვანისა, 

რომელ არს ხორნაბუჯი; და ყოველი ქუეყანა მტკუ
არსა აღმოსავლით. და თჳთ ვახტანგ დაჯდა უჯარ
მას“ (ქრ. ცხ., 1955, გვ. 199).

515/16 წლიდან  ვახტანგის ინდოეთიდან დაბრუნების 

შემდეგ, 531 წლამდე, ანუ ვახტანგის დაღუპვამდე მამაშვილი 

ერთად მმართველობდა. მეფეშვილს ვახტანგმა ჰერეთი და 

მისი ცენტრალური ქალაქი, ხორნაბუჯი სამმართველოდ შემ

თხვევით არ გადასცა, იმხანად ჰერეთს, როგორც ქართლის სა

მეფოს განაპირა აღმოსავლეთ რეგიონსა და კავკასიონის ქედის 

ამ ნაწილში ხუნძეთ წუქეთთან მომიჯნავე მხარეს, ვახტანგი თა

ვის საგარეო პოლიტიკაში უდიდეს მნიშვნელობას ანიჭებდა. ამ 

საკითხს ქვემოთ კვლავაც მოვუბრუნდებით.

დამოუკიდებელი მეფობა დარჩილმა მამის, ვახტანგის 

სპარსეთის ძლევამოსილ შაჰთან, ხოსრო ანუშირვანთან (531

579 წწ.) ბრძოლაში დაღუპვის შემდეგ (531 წ.) 29 წლის ასაკში 

დაიწყო. თუმცა, ფაქტობრივად მეფობა, ამ სიტყვის სრულფა

სოვანი მნიშვნელობით მას არ დასცალდა. ქართლის სამეფოს 

უდიდესი ნაწილის სპარსელების მიერ დაკავების გამო დარჩი

ლი იძულებული გახდა, დასავლეთ საქართველოში გახიზნული

ყო და კეისარ იუსტინიანესათვის შველა ეთხოვა. 532 წ. ბიზან

ტიასა და სპარსეთს შორის ზავი დაიდო, რომელიც უვადო ზავის 

სახელითაა ცნობილი. ქართველთა ცხოვრებაში, ამ ზავმა ასახვა 

ჰპოვა ე.წ. ვახტანგის ანდერძის სახით, რომლის მიხედვითაც 

ვახ ტანგმა სიკვდილის წინ დარჩილსა და მის ნახევარძმებს შო

რის ქვეყანა შემდეგნაირად გაანაწილა: 

„და რქუა ძესა თჳსსა დაჩის: „შენ ხარ პირმშო შვი
ლი ჩემი, და შენდა მიმიცემია გჳრგჳნი მეფობისა 
ჩუენისა, და ნაწილად ძმათა შენთა მიმიცემია ტა
სისკარითგან და წუნდითგან ვიდრე სომხითამდე 
და საბერძნეთამდე. საზღვარი აფხაზეთისა, რომე

ლი მოცემულ არს ეგრისწყალსა და კლისურასა შუა, 
იგი თუით ძმათა შენთა დედისა არს, და იგი აქუნდეს 
მათ, და იყუნენ შენდა ერისთავად მორ ჩილებასა 
ქუეშე ნათესავისა შენისასა. და მოუწოდა ნასარ 
ერისთავსა წუნდისისასა, და არტავაზ ერისთავ
სა კლარჯეთისასა, და ბივრიტიანსა, ერისთავსა 
ოძრხისასა, და მათ მიათუალა ცოლი თჳსი ელენე 
და შვილნი მისნი, რომელსა ერქუა ლეონ და მირ
დატ და შევედრა მათ სამთა ერისთავ თა ცრემლითა 
და შეხვედრითა ღმრთისათა“ (ქრ.ცხ., 1955, გვ. 
203204). 

თვალსაზრისი, რომ ეს, ე. წ. ანდერძი 532 წლის სპარსეთ 

ბიზანტიის ზავის ასახვაა, ჯერ კიდევ თ. ბერაძემ გამოთქვა, თუმ

ცა, ვინაიდან იმხანად ვახტანგ გორგასლის მეფობა ჩემ მიერ 

გადათარიღებული არ იყო, მკვლევარმა ივარაუდა, რომ ჯუან

შერმა უბრალოდ ერთმანეთს შერწყა ვახტანგის პერიოდისა და 

დიდი ომიანობის ხანის ამბები (ბერაძე, 2010, გვ. 8188). 

ამ ზავის პირობების და არა მხოლოდ ვახტანგის ანდერძით 

გაცხადებული სურვილის ასახვა უნდა იყოს ის, რომ ქართლის 

სამეფოს სამი სამხრეთდასავლური პროვინცია: წუნდის, კლარ

ჯეთისა და ოძრხის საერისთავოები ვახტანგის ბიზანტიელ მე

უღლეს ელენეს და მის შვილებს ერგოთ, სინამდვილეში, კი ბი

ზანტიის პროტექტორატის ქვეშ მოექცა. ქართლის ამ ნაწილის 

გამგებელი ბიზანტიური პატრიკიოსის (ქართველთა ცხოვრებით 

– ერისთავთა მთავარი) ტიტულით ვახტანგის ვაჟი ბიზანტიელი 

მეუღლის (ქართველთა ცხოვრებით – ბერძენი ცოლისაგან), 

ელენესაგან, მეფე დაჩის უმცროსი ნახევარძმა მირდატი, იგივე 

მიჰრი//მირი (მითრა) გახდა, რომელიც იმხანად (532 წ.), თუ გა

ვითვალისწინებთ იმ ფაქტს, რომ ვახტანგმა ელენეზე ინდოეთში 

კავადთან ერთად რვაწლიანი ლაშქრობიდან დაბრუნების შემ

დეგ, 516 წლისათვის იქორწინა, 15 წლისა თუ იქნებოდა, ისიც 



18

იმ შემთხვევაში, თუ ასულებზე უფრო ადრე გაუჩნდა ელენეს.

532 წლის ზავიდან 542/43 წლამდე, ანუ საქართველოს 

ტერიტორიაზე სპარსეთბიზანტიას შორის საომარი მოქმედებე

ბის დაწყებამდე და შემდგომაც მირის დაღუპვამდე, რაც, რო

გორც ქვემოთ დავრწმუნდებით, სავარაუდოდ, იმავე 542/43 წს 

მოხდა, დარჩილი ეგრისში იმყოფებოდა. ქართლს კი თბილისში 

მყოფი საგანგებო სპარსი მოხელე მარზპანი აკონტროლებდა. 

თბილისი ხომ სპარსი მოხელეების რეზიდენციად ჯერ კიდევ 368 

წლიდან იქცა, როდესაც სპარსელებმა აქ ციხე ააგეს11. 532562 

წლებს შორის, როდესაც ჯერ ხანმოკლე ზავისა და შემდგომ ეგ

რისის ტერიტორიაზე ბიზანტიასთან ომის პერიოდში (542562) 

ქართლის მნიშვნელობა სპარსეთისთვის განუზომლად გაი

ზარდა, სპარსეთმა აქ მეფობა გააუქმა და ქვეყანას თბილისში 

მჯდომი სპარსი მოხელე  მარზპანის მეშვეობით მართავდა. 

იმაზე, რომ 532542/43 წლებში, ანუ სპარსეთბიზანტიას 

შორის მშვიდობის პერიოდში დარჩილი დასავლეთ საქართვე

ლოში იმყოფება, კარგად მეტყველებს ქართველთა ცხოვრების 

ინფორმაციაც, რომელიც მას და მის ძმა მირდატს შორის ტერი

ტორიების გაცვლაზე მოგვითხრობს:

„ამას მირდატს დაევაჭრა ძმა მისი დაჩი  მეფემან 
გაუცვალა ქვეყანა და აღიღო მირდატისაგან ეგ
რისწყალსა და კლისურასა შუა, მირდატის დედუ
ლი, საზღვარი საბერძნეთისა და მისცა ნაცვლად 
ჯავახეთი ფარავნიდან მტკვრამდე“(ქრ. ცხ., 1955, 
გვ. 205). 

11 ეს ციხე იმხანად, ქართველთა ცხოვრების ინფორმაციის გათვა
ლისწინებით, სპარსეთის მოხელეპიტიახშმა, ქართლის მეფის მიერ 
მისი მოთხოვნების დაკმაყოფილებისა და ხარკის გადახდის პირობის 
მიცემის შემდეგ, კვლავაც ქართლის მეფეს დაუთმო.

 ▲ ბიზანტიის კეისარი იუსტინიანე I (527565 წწ.).

 ▲ სპარსეთის შაჰი ხოსრო I ანუშირვანი (531579 წწ.) ნადირობის 
დროს.


